
Tё pёrgjithshme 

 

“e-Cert” shpk ka vendosur që të hartojë Kodin e tij të Etikës, të strukturuar si "Karta e vërtetë e 

Marrëdhënieve" midis saj dhe të gjitha grupeve të saj të interesit. Në të përshkruhen vlerat në të 

cilat “e-Cert” shpk beson dhe për të cilat është angazhuar, duke përshkruar parimet e sjelljes që 

burojnë nga konteksti i marrëdhënies me secilin grup interesi dhe, rrjedhimisht, duke ngritur 

standardet që secili person brenda kompanisë duhet të këtë në mënyrë që të meritojë besimin e të 

gjithë grupeve të interesit.  

Vlerat që përshkruhen në këtë Kod janë shprehja e kulturave dhe prejardhjes së kompanisë që 

përfaqëson “e-Cert” shpk. 

 

Misioni ynë Ne punojmë që t’i ofrojmë klientëve tanë shërbime cilësore duke mbështetur 

zhvillimin në të gjitha vendet ku ne ushtrojmë aktivitetin tonë. 
 

 

Ky kod pёrmban çёshtje lidhur me etikёn e punёs, paanёsinё, sigurinё vetjake, marrёdhёniet me 

aplikantin, klientin, furnitorët, personelin e çertifikuar, rregullat e shoqёrisё dhe çdo çёshtje tjetёr 

qё duhet pёr tё siguruar sjelljen e mirё tё personelit të shoqërisë. 

 

Udhёzuesi ёshtё i detyrueshёm pёr tu zbatuar nga çdo anёtar i personelit tё “e-Cert” shpk qoftë ky 

personel i brendshëm apo i jashtëm, dhe nё momentin kur menaxhimi evidenton shkeljen apo 

thyerjen e tij prej ndonjerit prej antarёve tё personelit, atёhere Administratori do tё marrё masa 

deri nё largimin nga vendi i punёs. 

 

 

Personeli i “e-Cert” shpk, duhet: 

❖ Tё marrё pёrgjegjёsi profesionale dhe tё garantojnё sigurinё e njerёzve, mjedisit dhe vlerave 

materiale. 

❖ Tё jetё besnik ndaj punёdhёnёsit dhe kolegёve. 

❖ Tё veprojё ndershmёrisht kur kёrkon punёsim dhe shpёrblim. 

❖ Tё respektojё konfidencialitetin lidhur me informacionin, novacionet, projektet, planet, etj. 

❖ Tё mos mbёshtesё interesa tё paautorizuara dhe tё mos përfshihet nё ndonjё aktivitet tjetёr 

qё mund tё cёnojё paanshmёrinё e tij. 

❖ Nё veçanti dhe nё publik, nё tё folur e tё shkruar, të perpiqet të jete i qartë dhe i vertetë. 

Vlerat dhe parimet bazë 

 

I. Integriteti:  
Integriteti personal i punonjësve ёshtё cilёsi e 

 punonjёsve me çdo kusht. I gjithё personeli  

tregon integritet dhe pacёnueshmёri personale  

dhe morale gjatё kryerjes sё çertifikimeve. 

 

 
 

II. Objektivat:  
Objektivat janё tё përcaktuara qartë. Çdo punonjës ёshtё i vetёdijshёm lidhur me rolin që ai ose ajo 

ka në arritjen e objektivave. 
 

 

III. Përgjegjësia:  
Çdo punonjёs i “e-Cert” shpk ёshtё i qartë për përgjegjësitë e tij. Përgjegjësia ёshtё aq e qartë sa nuk 

duhet të lerë hapësirë për paqartësi ose konflikt. 

 

 
 

IV. Transparencë:  
Ne jemi të angazhuar që transparenca të jetë baza e veprimeve tona, komunikimeve, reklamave dhe 

kontratave tona duke u ofruar të gjithë grupeve tona të interesit mundësinë për të bërë zgjedhje dhe 

marrë vendime të pavarura dhe të vetëdijshme. 

 

 

 

 

 

 Marrëdhëniet me punonjësit 
 

Praktika punësimi të drejta 

 
Ne synojmë të jemi një kompani ku duan të punojnë me të mirët, ku njerëzit merren në punë dhe 

promovohen në bazë të meritave të tyre (eksperiencës profesionale dhe performancës), ku ofrohen 

mundësitë për zhvillim dhe ku mund të arrihet një balancë e mirë midis kohës së punës dhe jetës 

private. Ne vlerësojmë punën në grup brenda apo ndërmjet njësive dhe ne ndihmojmë njerëzit tanë 

të zhvillojnë të gjithë potencialin e tyre. Ne inkurajojmë anëtarët e stafit tonë të jenë proaktivë dhe 

të ndërveprojnë në mënyrë konstruktive me ndryshimet, duke u paraprirë atyre sa herë është e 

mundur. Ne kërkojmë nga punonjësit të tregojnë gjykim të shëndoshë dhe të menaxhojnë në 

mënyrë proaktive rreziqet në punën e tyre të përditshme. Çdo anëtar i stafit tonë është i inkurajuar 

të shprehë opinionin apo gjykimin e vet mbi çështjet brenda përgjegjësive përkatëse. Ne 

respektojmë ligjet, rregulloret dhe rregullat e vendeve ku bëjmë biznes dhe jemi në përputhje me 

standardet ndërkombëtare  

 

 
 

 

Jo diskriminim apo ngacmim 
 

Ne inkurajojmë një ambient ku të gjithë punonjësit e trajtojnë njëri-tjetrin me respekt reciprok. Ne 

e vlerësojmë dhe përkrahim diversitetin, pasi bën të mundur shfaqjen e perspektivave të ndryshme.  

Diskriminimi dhe ngacmimi (p.sh. për moshën e një personi, kombësinë, racën apo ngjyrën, 

origjinën, besimin fetar, opinion politik apo të tjera, gjininë, orientimin seksual apo pamundësinë 

fizike) nuk janë në përputhje me mirëmbajtjen e një ambienti të integruar në punë, në të cilin 

punonjësit mund të arrijnë nivelet më të larta individuale të produktivitetit dhe qëllimeve të biznesit 

tonë.  

 

Jo dhunë 

 
Kërcënime apo veprime dhune, verbale, psikologjike apo fizike, pavarësisht nëse kryhen në zyrë apo 

në ndonjë situatë tjetër që lidhet me punën, nuk tolerohen dhe do të raportohen menjëherë. 

 

Shëndet dhe siguri në punë 

 
Ruajtja e shëndetit dhe sigurisë në punë për stafin tonë është një çështje shumë e rëndësishme. Për 

këtë duhet të ndiqen në mënyrë rigoroze rregulloret përkatëse. 

Aktivitetet e Biznesit Privat 

 
Anëtarët e stafit nuk duhet të përfshihen në ndonjë aktivitet që ka konflikt me përgjegjësitë 

respektive në punë apo që ndikon negativisht reputacionin tonë. Çdo punonjës duhet të mënjanojë 

ndonjë konflikt të mundshëm interesi. Në rast të një konflikti te mundshëm apo pyetjesh, 

punonjësit duhet të përfshijnë drejtuesin përkatës. 

 

Mbrojtja e aseteve 

 
Punonjësit janë të detyruar të trajtojnë me kujdes pronat, pajisjet apo tipe të tjera asetesh (përfshirë 

këtu edhe informacionin, pronën intelektuale, sekretet e biznesit apo informacion tjetër disponues) 

të klientëve tanë, furnitorëve dhe palëve të treta. Ata duhet të ndjekin procedurat në fuqi për të 

parandaluar personat e paautorizuar të kenë akses dhe/ose bëhet e mundur të përdorin, ndryshojnë 

apo shkatërrojnë këto asete. Asetet duhet të përdoren për qëllimet e aprovuara dhe vetëm në 

përputhje me kushtet dhe termat e aplikueshme.  

 

 

 



 

4 

 

 

Implementimi i Kodit të Etikës  

 
Kodi i Etikës dhe çdo modifikim i tij në të ardhmen do të miratohet nga  

Menaxheri i Cilësisë dhe paraqitet në vëmendje të organeve kompetente.  

Administratori është përgjegjës për përditësimin dhe monitorimin e njohurive 

 të Kodit. 

 

 

Përhapja e brendshme 

Procedurat për publikimin, pjesëmarrjen dhe përfshirjen  

 
Kodi i Etikës publikohet në faqen e internetit të kompanisë: www.e-cert.al; ku mund të aksesohet 

nga palët e interesuara; ai është gjithashtu i vlefshëm në një seksion të rrjetit të brendshëm të 

kompanisë. Një kopje e Kodit i dorëzohet çdo punonjësi ose bashkëpunëtori të jashtëm në 

momentin e fillimit të marrëdhënies së punës. 

http://www.e-cert.al/

